
       

VENDIM          

 

Data e miratimit:  15 gusht 2011 

 

Lënda nr. 68/10 

 

Idriz HISENAJ  

 

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 15 gusht 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, duke përfshirë edhe përmes mjeteve elektronike në përputhje me Rregullën 13 § 

2 të Rregullores së tij të punës, vendosi si në vijim:     

              

I. PROCEDURAT PARA PANELIT   
 

1. Ankesa është parashtruar më 13 prill 2010 dhe është regjistruar më 15 prill 2010.    

 

 

II. FAKTET  



 

2. Ankuesi ka lindur në vitin 1945, dhe është banor i fshatit Reçan, komuna e Suharekës.    

 

3.  Ai thotë se që nga viti 1993 ka marrë pension invalidor nga Fondi për sigurimin 

pensional dhe invalidor të punëtorëve, me seli në Beograd, por se ky pension që nga viti 

1999 më nuk është marrë.  

 

4. Sipas ankuesit, më 11 dhjetor 2007 ai i ka dërguar Fondit pensional kërkesë me shkrim 

për vazhdimin e pensionit të tij. Ai përsëri ka dërguar këtë kërkesë më 8 tetor 2009, por 

Fondi nuk ka marrë ndonjë veprim lidhur me të. 

 

 

III. ANKESA  

 

5. Ankuesi kërkon këshillën e Panelit lidhur me veprimet e mëtejshme kundër Fondit për 

sigurimin pensional dhe invalidor të punëtorëve me qëllim të marrjes së pagesës 

retroaktive të pensionit për përudhën që kur se është ndërprerë në vitin 1999.    

 

 

IV. LIGJI    

 

6. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

 

7. Në bazë të nenit 1.2 të Rregullores, Paneli ka juridiksion për ankesat lidhur me shkeljen e 

pretenduar të të drejtave të njeriut nga UNMIK-u.  

 

8. Në rastin në fjalë, ankuesi ankohet për mosvazhdimin e dhënies së pensionit të tij 

invalidor, për të cilin veprim pretendohet të jetë marrë vendimi nga Fondi për sigurimin 

pensional dhe invalidor të punëtorëve i Republikës së Serbisë.      

 

9. Subjekti i kësaj ankese ka të bëjë me vendimin që ekskluzivisht u përket autoriteteve të 

Republikës së Serbisë. Çështja për të cilën është parashtruar ankesa në asnjë mënyrë nuk 

nënkupton përgjegjësinë e UNMIK-ut (në të njëjtin kuptim, është edhe ankesa lidhur me 

pensionin invalidor që hyn në kuadër të përgjegjësive të autoriteteve të Kosovës, Paneli 

këshillëdhënës për të drejta të njeriut, N.G., nr. 45/10, vendimi i datës 13 prill 2011).      

 

10. Nga kjo del se ankesa është jashtë juridiksionit ratione personae të Panelit.       

 

 

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  



 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 

 

 

 

 

 


